Socialistas del Parlamento de Navarra parlamentu-taldeko foru parlamentari Juan José Lizarbe Baztán jaunak zenbait galdera egin ditu 2009ko ekitaldirako Nafarroako Aurrekontu Nagusietako zenbait kontusailen betetzeari buruz (PES 170-215). Hona Familia, Gazteria, Kirol eta Gizarte Gaietarako kontseilariaren erantzuna:
Juan José Lizarbe Baztán foru parlamentariak galdera batzuk egin ditu 2009ko ekitaldirako Nafarroako Aurrekontu Orokorretako zenbait kontusailen exekuzio mailari buruz. Zehazki, horietako bakoitza dela eta, exekuzio maila ezagutu nahi du, bai eta haien kredituaren % 100era iristen ez bada, inguruabar horren arrazoiak ere.
Lehenengo gaiari dagokionez, aipatutako kontusail bakoitzaren exekuzio maila, eskatzen duen informazioa erantzun honen eranskin gisa gehitu dugun taulan ageri da.
Bigarren gaiari dagokionez, berriz, honakoa adierazi behar dugu % 100 exekutatu ez diren kontusailetako bakoitzari buruz:
a) Gizarte Gaien eta Garapenerako Lankidetzaren Zuzendaritza nagusiari dagozkion kontusailak:
1.- 900001 91400 7609 231000 kontusaila. (**) Hirugarren adinaren arloko jarduketa bereziak. 
1.706.000,00 euroko zenbatekoa dago aurreikusita, eta Antsoaingo, Castejongo eta Ribaforadako udalei zuzenduta dago. Jakinarazten da kontusail horren % 99,99 bete dela. Honako zenbatekoak exekutatu dira:

Antsoaingo Udala: Exekuzio errealak eta udalak eginiko inbertsioaren kostuak hasierako 296.000 euroko aurreikuspenaren % 99,93 egiten dute. Amaierako ordainketa kostuaren berdina da, 295.790,88 euro. Kontusailaren guztizko exekuzioaren aldea 209,12 eurokoa da.
Ribaforadako Udala: Aurrekontuko gastuaren % 100 bete da: 410.000 euro hain zuzen.
Castejongo Udala: Aurrekontuko gastuaren % 100 bete da: 1.000.000 euro hain zuzen. 
2.- 900003 91600 4819 143100 kontusaila. (**) Nafarroako Garapenerako GKE-en Koordinadorarentzako dirulaguntza (bete gabeko zenbatekoa: 10.000)
Kontusail izendu horrekin entitatearen koordinazio-jarduera finantzatu da; horretarako, departamentuaren eta koordinadoraren arteko hitzarmen bat izanpetu zen. Hitzarmen horren klausuletan dirulaguntza (30.000) ordaintzeko honako sistema ageri zen:
“Bigarren klausula. Zenbatekoa eta finantziazioa (...). Nafarroako Gobernuak Nafarroako Garapenerako GKE-en Koordinadorari hiru zati berdinetan ordainduko dio ekarpena; horietako lehena, hitzarmen hau sinatu ondoren; bigarena urrian eta maiatzetik irailera bitarteko justifikazio ekonomikoa aurkeztu ondoren; eta azkena abenduan, laugarren hiruhilekoari dagokion % 80aren justifikazio ekonomikoa aurkeztu ondoren.   Espedientea itxiko da guztizko gastua zuzen egin eta justifikatu ondoren egiaztatu eta gero.
Hirugarrena. Nafarroako Garapenerako GKE-en Koordinadoraren betebeharrak: (…) 4. Maiatzetik irailera bitarteko justifikazio ekonomiko partziala aurkeztea 2009ko urriko lehenengo hamabostaldian, eta hirugarren lauhilekoko justifikazio partziala, berriz, 2009ko abenduaren  31 baino lehen; amairako justifikazioa, berriz, 2010eko otsailaren 1a baino lehen aurkeztu beharko du.
Dirulaguntza jaso zuen entitateak hirugarren hiruhilekoari dagokion txosten partziala 2010eko urtarrilaren 28a baino lehen aurkeztu zuen, hirugarren klausulan aipatutakoa urratuz; horrela, ekitaldi ekonomikoaren amaieran, departamentuak ezin izan zuen azken zatia 2009ko aurrekontuaren kargura ordaindu, eta 2010eko aurrekontuaren kargura ordainduko da.
3.- 900003 91600 4609 231600 kontusaila. (**) Toki entitateentzako dirulaguntza: esku-hartze soziala gutxiengo etnikoekin:
Kontusailaren guztizko dotazioa 250.000 eurokoa zen. 229.798,75 euro bete dira, % 91,92, alegia.
Kontusaila guztiz ez betetzeko arrazoia izan da deialdira aurkeztutako proiektuen zenbatekoaren batura ez dela iristen aurrekontuetan ezarritako zenbatekora, edo laguntzak eskatu zireneko jarduketak ez direla dirulaguntzetarako deialdietako oinarrien araberakoak.
4.- 900003 91600 4819 231603 kontusaila.  (**). Gutxiengo etnikoak 
Kontusailaren guztizko dotazioa 623.500 eurokoa zen. 533.126,16 euro bete dira, % 85,51 alegia.
Kontusaila guztiz ez betetzeko arrazoia izan da deialdira aurkeztutako proiektuen zenbatekoaren batura ez dela iristen aurrekontuetan ezarritako zenbatekora, edo laguntzak eskatu zireneko jarduketak ez direla dirulaguntzetarako deialdietako oinarrien araberakoak.
5.- 900003 91600 4809 231600. (**) Gizarte-enplegu babestuko programak:
Kontusailaren guztizko dotazioa 5.100.000 eurokoa zen. 5.027.195,43 euro bete dira, % 98,57 alegia.
Kontusaila guztiz ez betetzeko arrazoia izan da deialdira aurkeztutako proiektuen zenbatekoaren batura ez dela iristen aurrekontuetan ezarritako zenbatekora, edo laguntzak eskatu zireneko jarduketak ez direla dirulaguntzetarako deialdietako oinarrien araberakoak.
6.- 920006 91830 2279 231403 kontusaila. (**) Etxeko laguntza zerbitzua zabaltzea – Asteburuak.

Kontusail hori ez da bete, zeren eta joan den urtean izapidetzen ari baitzen Oinarrizko Gizarte Zerbitzuen Finantziazioari buruzko Foru Dekretua, zeina une honetan onesteko puntuan dago. Izan ere, foru dekretu horrek etxeko laguntza arautzen du. Gizarte Gaietako Departamentuak aurreikusi zuen aipatu araudia 2009an zehar onestea, eta egokitzat jo zen onespen horretara arte itxarotea “920006 91830 2279 231403 (**) Etxeko laguntza zerbitzua zabaltzea – Asteburuak” kontusaileko aplikazio-irizpideak ezartzeko, disfuntziorik edo/eta lege-estaldurarik gabeko egoerak, iraungi beharrekoa, ez sortzeko. Hala eta guztiz ere, bi foru dekretuen izapidetzea, haien edukiaren konplexutasuna dela eta, uste genuena baino gehiago luzatu da, halako moduan non ezin izan baita kontusaila bete 2009ko aurrekontu-ekitaldian zehar.
b) Nafarroako Mendekotasun Agentziari dagozkion kontusailak:
1.- 920004 91820 2279 231400 (**) Hirugarren adinekoentzako zentroen kudeaketa.
Kontusail horren % 65,18 bete da, hau da, 23.779.648 euro. Kontusail hori, zeinari zuzenketa partzialak egin baitzitzaizkion, adineko pertsonen egoitzekin itunak egitera zuzenduta zegoen, eta, zehazki, CONCERDEP programaren aplikaziora. Izan ere, azken horrek Nafarroan mendekotasun handia eta mendekotasun larria duten adineko pertsonentzako dauden egoitza-toki pribatu guztiak egoitza-toki publiko bihurtu nahi ditu. Kontusail horren kargura, lehendik zeuden itunez gainera, beste 20 kontratu egin dira, 787 tokirekin; horietatik 512 berriak dira.
% 100 ez betetzearen arrazoia da CONCERDEP programa ez zela guztiz bete 2009an eta 2010ean egiten jarraitu dela. Horretarako arrazoi nagusia da udal egoitza askok, tamaina txiki eta ertainekoek, denbora gehiago behar izan dutela CONCERDEP programaren betekizunetara egokitzeko; bestetik, programa hori hasierako planteamenduaren arabera egokitu da, Nafarroan kanpoan ez uzteko baimen administratiboaren gutxieneko baldintzak bete eta programa horretan sartu nahi duen egoitzarik.
2.- 920005 91810 4809 231406 (**) Termalismo eta turismo programako bidaietarako dirulaguntzak.
Familia, Gazteria, Kirol eta Gizarte Gaietako kontseilariaren apirilaren 29ko 166/2009 Foru Aginduaren bitartez, adineko pertsonentzako Bainuetxeen Programako 1.688 tokitarako deialdia onetsi zen.
Deialdi horren indarrez, dirulaguntza eman zitzaien baldintzak betetzen zituzten eskari guztiei. 1.588 toki itundu ziren; horietatik 78 Arnedilloko bainuetxeari zegozkion; 1265 Fiteroko bainuetxeari eta 245 Serogo bainuetxeari. Urte amaieran, benetan okupatutako tokiak 75 i9zan ziren Arnedilloko bainuetxean, 1020 Fiteroko bainuetxean eta 178 Serongo bainuetxean. 
Horrenbestez, kontusailean jasotako kopuruaren % 96,25 bete da (guztira, 385.009,83 euro), eta dirulaguntza eman zaie eskatutako baldintzak betetzen zituzten erabiltzaile guztiei.
3.- 920005 91810 4819 231311 (**) Hitzarmena UGT eta CC.OO. sindikatuekin, Gizarte Zerbitzuen Legea garatzeko.

UGT eta CC.OO. entitateekiko hitzarmena 2009ko abuztuan sinatu zen. Guztia bete da, eta haren ordainketa 2010erako geroratu zen, justifikazioa egiaztatzerakoan izandako arazo batzuen ondorioz; gaur egun, arazoak konponduta daude, eta zenbatekoa ordaindu egin da. Horrenbestez, exekuzioa % 100 da.
4.- 920005 91810 4819 231313 (**) ANFASentzako laguntza berezia – 2008ko defizita ordaintzeko dirulaguntza.

2009ko martxoaren 31n, entitateak kanpoko laguntza bat eskatu zuen 2008an elkarteak izandako defizita estaltzeko.
Behin entitateak aurkeztutako dokumentazioa aztertu ondoren, ezezkoa eman zitzaion eskaerari, defizit hori justifikatu gabe zegoelako, kontabilitateari buruzko arau orokorren aplikazioa ikusita. 
Horrenbestez, ez da exekutatu kontusailean jasotako aurrekontua, entitateak ez baitu justifikatu defizit ekonomiko hori; horrenbestez, laguntza bideraezina da. 2010erako, zuzenketa bestela egin da, 2009an izandako arazoa saihesteko.
c) Nafarroako Berdintasunaren Institutuari dagozkion kontusailak.
1.- 930001 94000 2269 232200 (**) “Aukera-berdintasunerako planaren garapena eta jarduketak”.
Kontusailak guztira 507.820 eurokoa zituen. 494.614.91 euro bete dira, % 97,40 alegia.
% 100 ez da bete aurrekontuan jaso eta abian jarri diren egintzek kostu txikiagoa izan dutelako.
2.- 930001 94000 4609 232200 (**) Toki entitateentzako transferentziak, berdintasun-politikei bultzada emateko.
% 100 ez exekutatzearen arrazoia da Familia, Gazteria, Kirol eta Gizarte Gaietako kontseilariaren otsailaren 3ko 22/2009 Foru Agindua garatzeko 350.000 euroko zenbatekoa baimendu zela. Behin aurkeztutako proiektu guztiak jaso eta baloratu ondoren, 246.869,07 euro exekutatu ziren guztira. Zuzemen batzuk egin ziren toki entitateentzako dirulaguntzen beste deialdi batzuetara zabaltzeko, baina ezin izan zen halakorik egin, foru aginduaren garapenean jasota ez zegoelako.
d) Nafarroako Kirolaren Institutuari dagozkion kontusailak.
1.- 940001 95400 7609 336100 (**) Toki entitateetako kirol instalazioak.
Kontusailak guztira 1.600.000 euro zituen. 1.533.661 euro bete dira, % 95,85 alegia.
% 100 ez betetzeko arrazoia:
Igantziko Udalak dirulaguntzari uko egin izana eta 7 udali eginiko kontzesioetan dirulaguntzak ematerakoak eginiko doikuntzak, behin gastuak justifikatu eta horiek aurreikusitakoez beheitikoak direla ikusi ondoren.
e) Nafarroako Gazteriaren Institutuari dagozkion kontusailak.
1.- 960002 96100 2269 232105 (**) Kanpoko programak
Nafarroako 2009rako Aurrekontu Orokorretako “Kanpoko Programak” izeneko kontusailak 880.000 euroko zenbatekoa zuen, eta haren % 89,80 bete da. 
Kanpoko programen kontusailean, Nafarroako Gazteriaren Institutuak eta Nafarroako gazteek eskaintzen duten gazteentzako mugikortasun-jardueren kostuak biltzen dira: 2009ko udako jardueren kanpaina eta 2009ko landa-eremuak, bai eta atzerrian egiteko hizkuntza-ikastaroak ere.
Horri dagokionez, azpimarratu beharra dago 2009ko udako jardueretan 1.017 toki eskaini zirela, eta landa-eremuetan, berriz, 150 toki. Horretaz gainera, urte osoan zehar zabalik egon da atzerrian hizkuntzak ikasteko ikastaroen mugarik gabeko eskaintza bat. 
2008. urtearekin alderatuta, programa horietan toki berak eskaini ziren –1.167 2009an eta 1.164 2008an. Toki horien okupazioari dagokionez, berriz, 2009an handiagoa izan zen, 14 pertsona gehiago egon baitziren. Nabarmendu beharra dago 2009ko okupazio maila eskainitako tokien % 100ekoa izan zela.
2009rako aurrekontuan jasotako kopuruaren eta gastuaren guztizkoaren artean dagoen aldeak honakoei dagozkie: 
1. Gastuan efizientzia handiagoa izatea, kontratuak adjudikatzeko prozesuetan kontratuaren xedearekin, kalitatearekin, prezioarekin eta eskaintzen balio teknikoarekin lotutako balorazio irizpideak ezarriz.  Horrek berekin ekarri du kostua txikiagoa izatea; guztira, 23.457,01 euro izan dira.
2. Baliabideak hobeki aprobetxatzea, eta beste autonomia erkidego batzuekin lankidetza-akordioetara iristea, jardueren kostu batzuetan 24.551,12 euro gutxitzea lortzeko. 

3. Valentziako aterpetxe batean aurreikusitako jarduera bat programatik kentzea, aterpetxe horretan egiten ari diren obrak direla-eta ezinezkoa izan baita jarduera egitea eta ezin izan baitzen data horietarako beste jarduera bat programatu. 28.000 euroko kostua zegoen aurreikusita.
4. Diru zenbateko txiki bat gorde da ustekabeko gastuetarako, 13.000 euro hain zuzen ere, baina azkenean ez dira erabili, zeren eta ez baita gisa horretako inongo gasturik sortu.
Familia, Gazteria, Kirol eta Gizarte Gaietako kontseilaria: María Isabel García Malo
